
Na osnovu člana 16. stav 2. Zakona o Vladi Zeničko-dobojskog kantona - Prečišćeni tekst
(“Službene novine Zeničko-dobojskog kantona”, broj: 7/10) i tačke II. Zaključka Vlade Kantona broj:
02-14-12026/19 od 25.07.2019. godine, na prijedlog Ministarstva za privredu, Vlada Zeničko-
dobojskog kantona, na 43. sjednici, održanoj dana 14.02.2020. godine, d o n o s i

ODLUKU
o utvrđivanju općih eliminatornih uslova za dodjelu koncesija

Član 1.
(Predmet)

Ovom Odlukom utvrđuju se opći eliminatorni uslovi za dodjelu koncesija za obavljanje
privrednih djelatnosti korištenjem prirodnih bogatstava, dobara u općoj upotrebi i obavljanje
djelatnosti od općeg interesa (u daljem tekstu: Predmet koncesije) iz nadležnosti Zeničko-
dobojskog kantona.

Član 2.
(Opći eliminatorni uslovi)

Opći eliminatorni uslovi se odnose na:

a) Osnovne zakonske uslove,
b) Ličnu i profesionalnu sposobnost,
c) Ekonomsku i finansijsku sposobnost,

Član 3.
(Osnovni zakonski uslov)

Privredno društvo, koje je ponuđač u postupku dodjele koncesije biće isključeno iz daljeg
postupka dodjele ako ne dostavi:

a) Studiju ekonomske opravdanosti dodjele koncesije,
b) Dokaz o ranije stečenim pravima korištenja predmeta koncesije po osnovu vlasništva nad

zemljištem i objektima ili odobrenja drugih organa dobivenih na osnovu posebnih zakona, u
slučajevima kada je to neophodno za korištenje predmeta koncesije.

Član 4.
(Lična i profesionalna sposobnost)

(1) Privredno društvo, koje je ponuđač u postupku dodjele koncesije biće isključeno iz daljeg
postupka dodjele ako ne dostavi:

a) Uvjerenje nadležnog suda da nije pravosnažno osuđen za krivično djelo i/ili prekršaj u vezi
sa obavljanjem privredne djelatnosti (počinjen u period od 3 godine prije početka postupka
dodjele koncesije ili od datuma registracije odnosno početka poslovanja, ako je ponuđač
registrovan ili je počeo sa radom prije manje od 3 godine).

b) Uvjerenje nadležnog organa da nije predmet stečaja ili likvidacije i da nije u postupku
stečaja ili likvidacije.

c) Uvjerenje nadležnog organa o izmirenim javnim prihodima (porezi, indirektni porezi,
doprinosi za PIO/MIO i plaćenoj koncesionoj naknadi).

d) Aktuelno rješenje o upisu u sudski registar.

(2) Dokazi iz stava (1) tačka a) – d) dostavljaju se u originalu ili ovjerenoj kopiji i ne mogu biti
stariji od 3 mjeseca računajući od dana dostavljanja ponude.



Član 5.
(Ekonomska i finansijska sposobnost)

Privredno društvo, koje je ponuđač u postupku dodjele koncesije biće isključeno iz daljeg
postupka ako ne dostavi:

a) Izvod iz Jedinstvenog registra računa Centralne banke BiH o svim računima ponuđača,
b) Potvrdu poslovne banke ponuđača da njegov glavni transakcijski račun nije bio blokiran u

prethodnih 6 mjeseci ili od datuma registracije odnosno od početka poslovanja ako je
ponuđač registrovan ili je počeo sa radom prije manje od 6 mjeseci.

Član 6.
(Stupanje na snagu)

Odluka stupa na snagu danom donošenja i bit će objavljena u „Službenim novinama
Zeničko-dobojskog kantona“.

Broj: 02-11-2436/20

Datum, 14.02.2020. godine

Z e n i c a

DOSTAVLJENO:

1x Ministarstvo za privredu,
1x Ministarstvo za prostorno uređenje, promet i komunikacije

i zaštitu okoline,
1x Ministarstvo za poljoprivredu, šumarstvo i vodoprivredu,
1x Ministarstvo finansija,
1x „Službene novine Zeničko-dobojskog kantona“,
1x a/a.

PREMIJER

Mirza Ganić


